
ƏLAVƏ 1 

Qısamüddətli peşə təlimi proqramı üçün nəzərdə tutulmuş ``Mebel quraşdırıcısı, 
Avtoelektrik, Sistem administratorluğu, SMM, Satış təmsilçisi, Anbardar, Aşpaz 

köməkçisi, Barama yetişdirilməsi, Çağrı mərkəzi operatoru, Satıcı-kassir, 
Manikür/pedikür, Baytar texniki`` ixtisasları üzrə modul və tədris materiallarının 

hazırlanması 

TEXNİKİ TAPŞIRIQ 

 
PROQRAM: Azərbaycanda Peşə Təhsili və Təlimi Mərkəzlərinin Modernləşdirilməsi 
QRANT NÖMRƏSİ: ENİ/2017/387-267 
ƏLAQƏLƏNDİRİCİ ŞƏXS: Vüsal Mirzəyev 
LAYİHƏ ADI: “Bərdə Peşə Liseyinin Modernləşdirilməsi” 

 
I. Layihə haqqında məlumat 

 
``Bərdə Peşə liseyinin modernləşdirilməsi`` layihəsi «Yerli İdarəetməyə Yardım» İctimai 
Birliyi tərəfindən Avropa İttifaqının maliyyə dəstəyi ilə həyata keçirir. Layihənin əsas məqsədi 
keyfiyyət, bərabərlik, uyğunluq prinsiplərinə əsaslanaraq, eləcə də Avropa standartları və 
təcrübəsinə uyğun olaraq Bərdə Peşə Liseyində peşə təhsili və təliminin modernləşdirilməsidir.  

Layihə Azərbaycan hökuməti tərəfindən elan olunmuş iqtisadiyyatın şaxələndirilməsi, əhalinin 
gəlirlərinin və məşğulluğun artırılması, regionların iqtisadi inkişafı və peşə təhsilinin 
keyfiyyətinin yaxşılaşdırılması kimi prioritet məqsədlərini dəstəkləyir.  

Layihə xüsusilə 2016-cı ildə qəbul edilmiş “Azərbaycan Respublikasında peşə təhsili və 
təliminin inkişafına dair Strateji Yol Xəritəsi”nin aşağıdakı əsas prioritetlərə töhfə verməyi 
hədəfləyir:  

 işəgötürənlərin peşə təhsili və təlimi sisteminə inteqrasiyası; 
 nəticələrə əsaslanan güclü maliyyələşdirmə sisteminin yaradılması;  
 məqsədli peşə inkişafı proqramlarının yaradılması;  
 sektorlar üzrə spesifik proqramların yaradılması;  
 peşə təhsili və təlimi üzrə hədəflərin əldə olunmasına təkan verəcək vasitələrin tətbiqi.  

BPLM Layihəsi həmçinin “Azərbaycanda Peşə Təhsili və Təliminə Avropa İttifaqının Dəstəyi” 
texniki dəstək proqramına tamamlayıcı rol oynayır. 

Layihənin əsas hədəf qrupları: (1) BPL-in idarəetmə heyəti və müəllimləri; (2) cari və 
perspektiv tələbələr və (3) keyfiyyətli peşə təhsilli kadrlara tələbatı olan özəl sektor və 
sahibkarlardır. Bu hədəf qruplar üçün layihənin əsas təsiri Bərdə və ətraf rayonlarda (Ağdam, 
Tər-tər, Yevlax, Ağcabədi, Beyləqan, Goranboy və Ağdaş) yaşayan gənclərə rəqabət və əmək 
bazarı tələblərinə uyğun bacarıqları aşılayan modernləşdirilmiş peşə məktəbinin qurulması 



olacaqdır. Layihə rayonun ümumi iqtisadi və sosial inkişafına töhfə verəcək və yüksək-
keyfiyyətli peşə təhsilinə maraq göstərən gənclər üçün bərabər imkanlar yaradacaq.  

Layihə BPL-in modernləşdirilməsinə vahid yanaşma prinsipini əsas alır. Layihə komandası 
BPL-in modernləşdirilməsinin əsas aspektləri ilə bağlı fəaliyyətlər həyata keçirəcək. Buraya 
idarəetmədə təkmilləşmə, müəllim və təlimçi ustaların bilik və bacarıqlarının artırılması, tələb 
və nəticə yönümlü kurrikulumun hazırlanması, təlim infrastrukturu və maddi-texniki bazanın 
yaxşılaşdırılması, yeni maliyyə mənbələrinin müəyyənləşdirilməsi, yerli icmada BPL-in yaxşı 
imicinin formalaşdırılması və onun xidmətlərinə marağının artırılması aiddir. Dövlət-özəl 
sektor tərəfdaşlığının təşviqi, icma, özəl sektor və QHT-lər daxil olmaqla bütün maraqlı tərəfləri 
bir araya gətirmək layihənin digər sas vəzifələrdəndir.  

Layihə oxşar fəaliyyətlərin uğurla həyata keçirilməsində tətbiq olunan yaxşı təcrübədən istifadə 
etmək üçün yerli və beynəlxalq təcrübənin öyrənilməsinə önəm verir. Bu məqsədilə Estoniyada 
uğurlu fəaliyyət göstərən peşə məktəbini (JKHK) nümunə məktəb kimi layihəyə cəlb edir. 
JKHK Bərdə Peşə Liseyində peşə təhsilinin modernləşdirilməsinin müxtəlif aspektləri ilə bağlı 
öz təcrübəsini və biznes modelini həmkardan-həmkara öyrənmə, mübadilə səfəri, məsləhət 
xidmətləri vasitəsilə BPL ilə paylaşır. 

Kontekst 

Azərbaycanın peşə təhsili sahəsindəki əsas problemli məsələlərdən biri əmək bazarı tələblərinə 
uyğun, iqtisadiyyatın müxtəlif sahələrində ehtiyac duyulan ixtisasların və belə ixtisaslar üzrə 
hazırlıq proqramları, kurrikulum və təlim vəsaitlərinin çatışmazlığıdır.  Strateji Yol Xəritəsində 
göstərilir ki, PTT sistemində infrastruktur, avadanlıq ilə yanaşı təhsil proqramları, dərsliklər və 
tədris materialları da köhnəlib.  

BPLM layihəsi liseydə tədris olunan bitkiçilik, heyvandarlıq və aqroservis xidmətləri ixtisasları 
çərçivəsində uzunmüddətli və qısamüddətli tədrisi hədəfləyən yeni modulların hazırlanmasını 
nəzərdə tutur. Bu yöndə indiyədək apardığımız təhlillər, Peşə Təhsili üzrə Dövlət Agtnetliyi ilə 
məsləhətləşmələr nəticəsində heyvandarlıq ixtisası üzrə iki yeni modulun – baramaçılıq və 
baytar texniki modullarının hazırlanması qərara alınmışdır.  

Eyni zamanda tələbələrin bacarıqlarının yenilənməsinə və artırılmasına hədəflənmiş və 
dayanıqlı təhsil modelinin tətbiqinə xidmət edən  10 qısamüddətli  təlim modulunun 
hazırlanması planlaşdırılır. Bu fəaliyyət Əmək Bazarı Ehtiyaclarının Qiymətləndirilməsi 
sayəsində aşkar edilmiş prioritet məsələlərin həllinə yönəlib. Əmək və Əhalinin Sosial 
Müdafiəsi Nazirliyi tərəfindən müəyyənləşdirilmiş və iqtisadiyyatda tələb olunan peşə 
ixtisasları üzrə kadrların hazırlanması layihənin bu komponentinin əsas hədəfidir. Potensial 
modullar BPL-in ixtisaslaşdığı bitkiçilik, heyvandarlıq, metalişləmə, ağacişləmə sahələri də 
daxil olmaqla region üçün spesifik olan əsas iqtisadi fəaliyyət sahələrinin tələblərinə uyğun 
ixtisasartırma və yeni kadr hazırlığı məqsədlərinə xidmət etməlidir. Eləcə də yeni bacarıqlar 
əldə etmək arzusunda olan yaşlıların sertifikatlaşdırılmış təhsil imkanlarının artırılmasına töhfə 
vermək məqsədi daşıyır. Fəaliyyət çərçivəsində həmçinin BPL-də bu ixtisaslar üzrə tədris 
aparacaq müəllimlər üçün metodiki vəsaitin hazırlanması və müəllimlər/ustalar üçün yeni 
modulların tətbiqi üzrə treninqlərin keçirilməsi nəzərdə tutulur.  
II. Texniki tapşırığın şərtləri 

Məqsəd 

Bu tapşırığın məqsədi Azərbaycan Respublikası Təhsil Nazirliyi tərəfindən müəyyən olunmuş 
kurrikulum standartlarına uyğun olmaqla qısamüddətli peşə kurslarında (3 ayadək müddətli) 
tədrisi nəzərdə tutulmuş ``Mebel quraşdırıcısı, Avtoelektrik, Sistem administratorluğu, SMM, 
Satış təmsilçisi, Anbardar, Aşpaz köməkçisi, Barama yetişdirilməsi, Çağrı mərkəzi operatoru, 



Satıcı-kassir, Manikür/pedikür, Baytar texniki`` ixtisasları üzrə modulların hazırlanması üçün 
məsləhətçinin VƏ YA şirkətin seçilməsidir. Seçilmiş məsləhətçi VƏ YA şirkət  xidmətin həyata 
keçirilməsi zamanı Bərdə Peşə Liseyinin Modenləşdirilməsi Layihəsi komandası, Peşə Təhsili 
üzrə Dövlət Agentliyi və digər tərəfdaşlarla yaxından əməkdaşlıq etməyə hazır olmalıdır.      

İşin (vəzifələrin) təsviri  

Xidmətə aşağıdakılar daxildir: 

1. Modulun hazırlanması üzrə İşçi Qrupunun tərkibinə daxil olacaq işəgötürənlərin 
təmsilçilərinin müəyyənləşdirilməsi; 

2. Bilik, bacarıq və səriştələrə əsaslanan modulun hazırlanması;  

3. Tərəfdaşların iştirakilə keçiriləcək Dəyirmi Masada yeni modulun təqdimatı; 

4. Yeni modul üzrə ToT materiallarının hazırlanması, seçilmiş müəllim/usta heyəti üçün 
Təlimçilər üçün Təlimin keçirilməsi; 

5. Xidmət üzrə fəaliyyətlərin icrasına dair yekun təsviri-texniki hesabatın hazırlanması; 

6. Hazırlanmış modulun AR Təhsil Nazirliyində təsdiqlənməsi, qriflənməsi; 

Metodoloji yanaşma 

 Modullar Mebel quraşdırıcısı, Avtoelektrik, Sistem administratorluğu, SMM, Satış 
təmsilçisi, Anbardar, Aşpaz köməkçisi, Barama yetişdirilməsi, Çağrı mərkəzi operatoru, 
Satıcı-kassir, Manikür/pedikür, Baytar texniki ixtisasları üzrə əmək bazarı tələblərinə 
uyğun bilik, bacarıq və səriştələrin verilməsini nəzərdə tutmalıdır və peşə təhsili 
müəssisələrində istifadə olunan oxşar tədris vəsaitlərinin hazırlanması üzrə modul 
standartlarına uyğun olmalıdır. 

 Məsləhətçi modulların hazırlanması üzrə BPLM layihəsi, Peşə Təhsili üzrə Dövlət 
Agentliyi, müvafiq işəgötürənlərin təmsilçilərindən ibarət yaradılacaq İşçi Qrup ilə 
əməkdaşlıq etməlidir.  

 Xidmət nəticəsində hazırlanacaq material modulun spesifikasiyası, tədris prosesinin 
sonunda əldə ediləcək bilik, bacarıq və səriştələrlə bağlı gözlənilən nəticələr, tədris 
metod və üsulları, tədris üçün zəruri avadanlıq və materialların siyahısı, şagirdlərin bilik 
və bacarıqların ölçülməsi üçün alətlər də daxil olmaqla metodiki vəsait və dərs 
vəsaitindən ibarət olmalıdır.  

 Məsləhətçi hazırlanmış modul və metodiki vəsaiti layihə tərəfdaşları və digər maraqlı 
tərəflərin iştirakı ilə təşkil olunacaq Dəirmi Masada və seçilmiş müəllim/usta heyəti 
üçün təşkil olunacaq Təlimçilərin Təlimində nümayiş etdirməlidir.  

 Hazırlanacaq bütün materiallar mükəmməl Azərbaycan dilində, korrektura və redaktə 
olunmuş şəkildə təqdim olunmalıdır. 

 
Tapşırığın müddəti 



Tapşırıq üzrə vəzifələrin icrası Azərbaycanda (Bakı və Bərdə) Noyabr 2020-Noyabr 2021-ci 
il, tarixlərində baş tutacaq.  

Tapşırıqlar – Məhsullar Tarix  Adam/gün 

Modul hazırlanması (modulun spesifikasiya daxil)  Aprel-May, 2019  53 gün 

Dəyirmi Masada iştirak  İyul, 2020 1 gün 

Təlimçilər üçün Təlim materiallarının hazırlanması 
və ToT-nin keçirilməsi 

Avqust, 2020 3 gün 

Xidmət üzrə fəaliyyətlərin icrasına dair yekun təsviri-
texniki hesabatın hazırlanması 

Avqust, 2020 2 gün 

Cəmi  60 Gün 

 

Hesabatlar/ təqdim olunacaq sənədlər: 

Təchizatçı sifariş üzrə bütün görülmüş işlər, keçirilmiş görüşlər və tədbirlər (İşçi Qrupun 
görüşləri, Dəirmi masa və ToT), əməkdaşlıq edilən şəxslər və qurumlar, hazırlanmış məhsullar, 
istifadə edilmiş resurslar, əldə edilmiş nəticələr və digər zəruri məlumatları öz təsviri 
hesabatında təqdim etməlidir.  
Hesabat elektron formada Bərdə Peşə Liseyinin Modernləşdirilməsi   layihəsinin 
mütəxəssisinə göndərilməlidir. Bütün fəaliyyətlər BPLM layihəsinin direktoru və kurrikulum 
üzrə mütəxəssisinin rəhbərliyi ilə Peşə Təhsili üzrə Dövlət Agentliyi ilə birgə koordinasiya 
olunacaq. 

Ekspertə dair tələblər 

 Peşə təhsili və bacarıqların inkişafı sahəsində bilik və təcrübə; 

 Peşəyönümlü tədris kurrikulumu və modullarının hazırlanması təcrübəsi; 

 Müvafiq sahə üzrə bilik və təcrübə;  

 Yaxşı fasilitasiya və kommunikasiya bacarıqları; 

 Mükəmməl Azərbaycan dili; 

 Müvafiq sahədə ali təhsil; 

 Müvafiq sahədə 5 ildən artıq iş təcrübəsi.  
 
III. Tenderin qiymətləndirilməsi 

 
Tender təkliflərinin göndərilməsi müddəti başa çatdıqdan sonra hər bir təklif qiymətləndirmə 
komissiyası tərəfindən qiymətləndiriləcəkdir. İlk öncə texniki təklif qiymətləndirilir, bu 
mərhələdən uğurla keçən tender iştirakçılarının göndərdikləri qiymət təklifləri 
qiymətləndiriləcəkdir. Sonda ən yaxşı qiymət-keyfiyyət  və texniki təklifin cəmi bal nisbətləri 
əsas götürülərək tenderin qalibi seçilir. 



Qiymətləndirmə cədvəli 

 Ss  Meyar  Qiymətləndirmə 

 Texniki təklif üzrə  
Hər bənd ürzə 

Max. 10 bal 
1. Təklif olunan konsepsiya/layihə  

1.1. Məzmuna yanaşma 10 
1.2. Metodologiya 10 
1.3. Fəaliyyət planı 10 

    
2. Ekspertin kvalifikasiya   

2.1. 
Ümumi kvalifikasiya (fəaliyyət müddəti, həyata keçirilmiş 
layihələr, tərəfdaşlar) 

15 

2.2. Spesifik kvalifikasiya (sahə üzrə spesifik təcrübə) 25 
    

  Texniki təklif üzrə Cəmi Max. 70 
      
3. Qiymət təklifi Max. 30 bal 
3.1.  Təklifin ümumi dəyəri (ƏDV daxil)) 30 
 Qiymət təklifi üzrə  

  Ümumi bal (1-4) Max. 100 bal 
 

IV. Müqavilənin imzalanması 
 

a. Qalib gəlmiş tender iştirakçısına yazılı surətdə bu barədə məlumat veriləcəkdir. 

b. Müqavilənin imzalanması. Qalib tender iştirakçısı Sifarişçi tərəfindən imzalanmış 
müqaviləni aldıqdan 10 gün müddətində onu imzalayıb möhürləyib və tarixi qeyd etməklə 
təkrar olaraq Sifarişçiyə qaytarmalıdır. 

c. Seçilmiş tender iştirakçısının bu tələbi yerinə yetirməməsi müqavilənin bağlanması barədə 
qərarın ləğvi üçün əsas ola bilər. Bu vəziyyətdə, sifarişçi digər iştirakçını qalib elan edə bilər 
və ya tender prosedurunu ləğv edə bilər.  

V. Ödəniş  

Müqavilə üzrə ödənişlər yalnız qeyd olunmuş bank hesabına köçürmə yolu ilə aparılacaqdır.  

 

VI. Koordinasiya və əlaqə 

Vüsal Mirzəyev  

“Yerli İdarəetməyə Yardım” İctimai Birliyinin rəhbəri 

Tel: +99450 369 91 17 

        +99412 490 24 19 

E-mail: vusal@lga.az   


